Жукоўская Святлана Рамуальдаўна

намеснік дырэктара па вучэбнай рабоце,

настаўнік вышэйшай катэгорыі,

Дзяржаўная ўстанова адукацыі

“Сярэдняя школа №1 г. Ашмяны”
Інтэлектуальна – пазнавальная гульня – віктарына
 «Наш сябар – «Вясёлка» 
Мэта правядзення: садзейнічаць  заахвочванню вучняў чытаць дзіцячыя перыядычныя друкаваныя выданні, выхоўваць любоў да чытання як працэсу пашырэння свайго кругагляду, развіваць  кемлівасць, дапытлівасць малодшых школьнікаў.

Абсталяванне: выстава дзіцячых часопісаў, малюнкаў, калажаў,  карткі з заданнямі, мультыпрэзентацыя.

Падрыхтоўчая работа: за два месяцы кожны клас атрымлівае ліст-паведамленне, у якім прапісваюцца заданні для ўдзелу ў мерапрыемстве. (Дадатак 1)
Удзельнікі: вучні III-IV-х класаў.

Журы: педагогі-арганізатары, бібліятэкар.
Ход мерапрыемства

   
Вядучы: Вітаем хлопчыкаў і дзяўчынак, якія любяць чытаць не толькі мастацкую, навукова-пазнавальную літаратуру, але перыядычныя выданні. А што можна аднесці да перыядычнага друку?  (Часопісы, газеты)
Успомніце, сябры, якое міжнароднае свята адзначаецца 21 лютага (Міжнародны дзень роднай мовы). Назавіце, дзеці, якія часопісы вы ведаеце на беларускай мове.
Сёння мы з вамі сустрэліся, каб выявіць уважлівых, удумлівых чытачоў часопіса “Вясёлка”, які друкуецца менавіта на нашай роднай, беларускай мове. (слайд 1)
Прадстаўленне каманд, членаў журы.

1. Размінка “Слоўнікавая хованка” (слайд 2)
За пяць хвілін знайсці, як мага больш слоў з літар, з якіх складаецца слова ВЯСЁЛКА. Умова: літары можна перастаўляць, літару Ё можна замяніць на Е. (слайд 3)
2. Віктарына “Ці згодны вы, што …” (вядучы чытае сказ-сцвярджэнне, які пачынаецца са слоў: ці згодны вы, што …, а вучні на перфакарце выстаўляюць + (так),  – (не). (Дадатак 2)
Вядучы: Ці згодны вы, што …
- “Вясёлка” – часопіс для дзяцей.

          - Заснавальнікам часопіса “Вясёлка” з’яўляецца Міністэрства інфармацыі Рэспублікі Беларусь.
- Галоўным рэдактарам часопіса з’яўляецца Ваніна Вольга Уладзіміраўна.
- Часопіс “Вясёлка”  узнагароджаны ганаровымі граматамі Вярхоўнага Савета БССР, пераможца Нацыянальнага конкурсу “Залатая Ліцера”, 2004, 2007, 2010 г.г.

- Часопіс “Вясёлка” выдаецца з 2007 года.

Вядучы: Давайце праверым свае адказы (слайд 4). А колькі год спаўняецца ў гэтым годзе часопісу “Вясёлка”? Так, правільна, нашай любай  “Вясёлцы” 60 гадоў. 17 красавіка 2012 года ў Нацыянальнай бібліятэцы адзначалі 55 гадоў. Сачыце за навінамі на сайце http://www.veselka.by/,   і вы даведаецеся, дзе і калі адбудуцца святочныя мерапрыемствы, прысвечаныя чарговаму юбілею часопіса “Вясёлка”.
3. “Пазнай рэдактара” (слайды 5-6)
Вядучы: Перад вамі на фотаздымках беларускія пісьменнікі, знайдзіце сярод іх Уладзіміра Ліпскага, галоўнага рэдактара часопіса “Вясёлка”.
Звярніце ўвагу на слайд 6, дзе Уладзімір Ліпскі трымае ў руках узнага-роды за сваю працу. У яго іх вельмі шмат. А што гэта за малюнак з надпісам Буся? (часопіс для дашкалят).
4. “Што гэта?” (слайд 7)
Вучням прапануецца разглядзець слайды і сказаць “Што гэта?” (рубрыкі часопіса). Пералічыце, якія вы сустракалі рубрыкі ў прачытаных часопісах (чароўны куфэрак, крышку пра кніжку, школа Грошыка, хвілінкі-весялінкі, Лізавеценка, жывая класіка, музей дзяцінства і іншыя).
        - А якая рубрыка размешчана на апошняй старонцы часопіса? (сямейнае чытанне). Хто прапануе заданні для дзяцей? (Вася Вясёлкін). Ці здагадаліся вы, хто гэта Вася Вясёлкін? (Уладзімір Ліпскі)

5. “Узгадай назву твора і яго аўтара” (слайды 8-12)
     З прапанаваных фотаздымкаў вокладак часопіса: назваць казку і яго аўтара:
“Дзяўчынка-расінка” Еўдакія Лось

“Шапка” Янка Маўр

“Рыбін-цар” Уладзімір Караткевіч
“Быліна пра мураша Бадзіню” Максім Танк

“Казка пра цара зубра” Васіль Вітка.

Хвілінка-адпачынку

      

А) Вядучы: Паслухайце ўрывак верша са старонак часопіса. Які бела-рускі пісьменнік напісаў яго? Падказка: яго прозвішча адпавядае расліне, пра якую ідзе размова ў гэтым вершы.
… Я расту вось тут пад плотам

    І не так даўно ўзышла,

    А ўжо многім абармотам

    Рукі-ногі папякла.

Хто палез за агуркамі,

Хай той носіць пухіры
                                           Мяне голымі рукамі

                       Асцярожна, брат, бяры…(слайд 13)
Б) Паэтычная хвіліна (выступаюць пераможцы конкурсу вершаў “Гартаючы часопіс “Вясёлка”)
6. “Крылатыя выразы” (слайд 14)
Выкарыстоўваючы дадзеныя фразеалагізмы, складзіце два сказы, пра часопіс “Вясёлка”:
Як курыца з яйкамі, упісаны залатымі літарамі, нашага палку прыбыло, прасіцца ў рукі, колькі душа пажадае, падпісвацца абедзвюма рукамі, за адзін прысест, сэрца спявае, адкрываць Амерыку.

Напрыклад, вучні нашага класа з языка не спускаюць, што “Вясёлка”-найлепшы часопіс.

7. “Вы – нам, а мы – вам” (слайд 15). 
(Каманды па чарзе задаюць пытанні сапернікам па зместу часопісаў “Вясёлка”).
8. Конкурс “Мой першы твор” (вучні зачытваюць аўтарскія казкі, апавяданні, вершы па тэме “Мая любая “Вясёлка”).

9. Конкурс кемлівых
 
Адгадаць загадкі, рэбусы з часопіса “Вясёлка” за 2016 год (вучні іх атрымліваюць на лістах).
10.  “Адгадай твор” (слайды 16-17)

Вядучы:  устаўце ў першым слове зычныя літары, а ў другім – галосныя, і вы прачытаеце назву твора, які друкаваўся на працягу года амаль у кожным нумары часопіса. (“Закаханы трэцякласнік”) Хто аўтар гэтага твора? (Уладзімір Ліпскі) 
Разгледзьце малюнкі і фотаздымкі, растлумачце, якое дачыненне яны маюць да твора “Закаханы трэцякласнік”. (Слайд 18)
11.“Мая любая Вясёлка” (слайд 19)
 Ахарактарызуйце часопіс “Вясёлка”, падбіраючы  да кожнай літары слова. Можна выкарыстоўваць назоўнікі і прыметнікі (Дадатак 3)
В –вясёлы, выдатны
Я- яркі, якасны
С-сябар,

Ё-ёмісты
Л-любімы, лепшы
К-карысны, класны
А-асаблівы, айчынны, асалода.
12. Прэзентацыя дзіцячых малюнкаў, калажаў “Сябры часопіса «Вясёлка.”
13. Падвядзенне вынікаў гульні-віктарыны. Узнагароджванне ўдзельнікаў.
Дадатак 1

Дарагія хлопчыкі і дзяўчынкі!

Запрашаю Вас паўдзельнічаць у конкурсе –віктарыне
 «Наш сябар «Вясёлка»,  які  адбудзецца  21 лютага 2017 года.
     Для гэтага вам неабходна ў перыяд зімовых канікул і на працягу студзеня, лютага перачытаць часопісы “Вясёлка” за 2016 год. 

Заданні  для класаў: 

1. З пералічаных часопісаў, дзеці, вы рыхтуеце па аднаму пытанню для каманды сапернікаў (па змесце апавяданняў, вершаў, рубрык і г.д.), і таксама выбіраеце верш да конкурсу вершаў “Гартаючы часопіс “Вясёлка”:
	Клас
	Нумары часопісаў

	3 “А” (4 “А”)
	№1,2,3

	3 “Б” (4 “Б”)
	№4,5,6

	3 “В” (4 “В”)
	№7,8,9

	3 “Г” (4 “Г”)
	№10,11,12


   2. Творчыя заданні (можа прыняць удзел кожны вучань класа):

· Напісаць на беларускай мове казку (апавяданне, верш) “Мая любая “Вясёлка”.

· Намаляваць малюнак (калаж) «Сябры часопіса «Вясёлка».
3.Пазнаёмцеся з сайтам часопіса http://www.veselka.by/,  вы знойдзеце для сябе там шмат карыснай інфармацыі.

Прыемнага  вам адпачынку з часопісам “Вясёлка”!

Вася Вясёлкін

Дадатак 2
	
	Ці згодны вы, што … 

	Ці згодны вы, што … 

 (ТАК +, НЕ -)

	1.
	
	1.
	

	2.
	
	2.
	

	3.
	
	3.
	

	4.
	
	4.
	

	5.
	
	5.
	


	
	Ці згодны вы, што … 

 (ТАК +, НЕ -)
	
	Ці згодны вы, што … 

 (ТАК +, НЕ -)

	1.
	
	1.
	

	2.
	
	2.
	

	3.
	
	3.
	

	4.
	
	4.
	

	5.
	
	5.
	


Дадатак 3

